
  VISITA GUIADA AO CASTELO DE PAMBRE. XULLO 2020. 

 

 O venres 17 de xullo tivo lugar a visita guiada ao castelo de Pambre (Palas de 

Rei) organizada polo Instituto de Estudos Ulloáns coincidindo co presentación 

do número 4 da revista Cairón. Boletín do Instituto de Estudos Ulloáns. 

 

     A visita ao Castelo, guiada por Francisco Pardo Teijeiro, director do IEU, 

comezou no segundo recinto do castelo, levantado por D. Sancho Sánchez de 

Ulloa; continuou polo primeiro, construido por D. Lope Sánchez de Ulloa, e 

rematou na torre de D. Gonzalo Ozores de Ulloa. 

    Ao remate da visita, no patio de armas, a carón da vella eira, o poeta Toño 

Núñez recitou un poema da súa creación e outro do poeta Paco Ledo, e 

seguidamente Braulio Vilariño e a actriz Mónica Pérez Souto interpretaron a 

peza teatral inspirada na vida de don Sancho Sánchez de Ulloa e a súa dona 

Tareixa de Zúñiga, titulares do castelo e do señorío de Ulloa no século XV, da 

que é autor o escritor palense Fernando García Penas. 



 

 


